
Seduta tat-22 ta' Frar, 2005

Citazzjoni Numru. 1575/1997/1

Data-Byte Computer Services Limited
Versus

Michael Mallia bhala chairman ghan-nom u in
rapprezentanza tal-management board ta’ Zammit
Clapp Hospital; u b’dikriet ta’ I-4 ta’ Dicembru 2003 il-
kawza tkompliet fisem Joseph Micallef bhala general
manager ta’ I-istess management board
Din il-kawza hija dwar software sale and support

agreement.

Fi¢-Citazzjoni s-socjeta attrici tghid illi bis-sahha ta’
software sale and support agreement maghmul fit-2 t’April
1993, il-partijiet ftiehmu illi I-attrici kellha tipprovdi software
u servizzi li ghandhom x’jagsmu mieghu lil Zammit Clapp
Hospital. Fost pattijiet ohra, il-ftehim ighid illi s-software
kellu jibga' proprjeta ta’ I-attrici, u I-konvenut intrabat illi
ma jghaddix is-software lil terzi minghajr il-kunsens ta’ |-
attrici.

Biex twettaq il-ftehim l-attrici zviluppat programmi
specifikament ghall-htigiet ta’ I-isptar, u biex ghamlet hekk
dahlet fhafna spejjez. ll-konvenut, izda, minhabba
ragunijiet li ghalihom iwiegeb hu, hall il-ftehim. llum
ghandu jaghti lill-attri¢i elfejn u tmienja u hamsin lira u
erbgha u tmenin ¢entezmu (Lm2,058.84) ghas-servizzi li
nghatawlu taht il-ftehim, u baga’ ma hallasx ghalkemm |-
attrici sejhitlu kemme-il darba biex ihallas u ghalkemm kien
jaf illi n-nuggas tieghu li jhallas kien jaghti lill-attrici |-jedd
illi ma tkomplix taghtih is-servizz skond il-ftehim.

Barra minn hekk, I-attrici saret taf illi I-konvenut ghamel
arrangamenti ma’ terzi biex is-sistemi zviluppati mill-attrici
u proprjeta taghha jithaddmu minn dawn it-terzi persuni, u
dan bla ma nkiseb il-kunsens ta’ l-attrici u minkejja I-
obbligi Ii ntrabat bihom il-konvenut u minkejja t-twissijiet li
sarulu. Dan I-ghemil ghamel hsara kbira lill-attrici.

L-attrici kisbet il-hrug, b’'dikriet tat-23 ta’ Gunju 1997, ta’
mandat ta’ inibizzjoni (numru 2777/1997) biex izzomm lill-
konvenut milli b’xi mod ighaddi lil terzi s-software ta’ I-
attri¢i u kull taghrif dwaru jew acéess ghalih. lIssa, f'din il-
kawza, |-attrici gieghda titlob illi [-gorti:

1. tikkundanna lill-konvenut ihallasha elfejn u tmienja u
hamsin lira u erbgha u tmenin ¢entezmu (Lm2,058.84) kif
imfisser fuq;

2. tikkonferma |-mandat ta’ inibizzjoni numru
2777/1997 kif mahrug b’dikriet tat-23 ta’ Gunju 1997;

3.  tghid illi I-konvenut ghandu jwiegeb ghad-danni i
garrbet I-attri¢i talli ghamel uzu mhux awtorizzat, u bi ksur
tal-ftehim, tas-software ta’ |-attrici;

4.  tillikwida d-danni; u

5. tikkundanna lill-konvenut ihallas id-danni hekk
likwidati, fimkien ma’ l-ispejjez dudizzjarji, fosthom dawk
tal-mandat ta’ inibizzjoni.

ll-konvenut ressaq dawn I-e¢¢ezzjonijiet:

1. l-ewwel talba ma tistax tintlaga’ ghax I-attri¢ci ma
wettqitx |-obbligi taghha kif kellha taghmel;
2. it-tieni talba ma tiswiex ghax qieghda ssir ghal

konferma ta’ mandat ta’ inibizzjoni perpetwu u mhux ghal
konferma ta’ xi dritt kif irid l-art. 843 tal-Kodic¢i ta’
Organizzazzjoni u Pro¢edura Civili; u

3. it-tielet, ir-raba’ u I-hames talbiet ma jistghux
jintlagghu ghax il-konvenut ma ghamel ebda uzu mhux
awtorizzat, jew bi ksur tal-ftehim, tas-software.

[I-fatti li wasslu ghal din il-kawza graw hekk:

[l-partijiet ftiehmu illi s-socjeta attrici kellha thejji u twettaq
sistema ta’ informatika ghat-tmexxija ta’ I-isptar tal-
konvenut. Is-sistema kien maghmul minn aktar minn
module wiehed: fosthom kien hemm programm tal-
payroll, accounts, stock monitoring u patient monitoring.
Dawn is-sistemi ma kinux implimentati kollha f'salt izda
fuqg medda ta’ zmien. Billi s-sistema kien “bespoke” u
mhux “off the shelf”, ikun inevitabbli illi jkun fih xi difetti jew
“bugs” illi johorgu u jidhru biss waqt |-uzu. Barra minn
hekk, waqt illi I-klijent ikun gieghed jingeda bis-sistema
jintebah illi jkun jehtieg funzjonijiet ohra, u ghalhekk ikunu
mehtiega zjidiet jew modifikazzjonijiet biex jagqdu htigiet
godda jew li jinbidlu matul iz-zmien.

Ghal din ir-raguni, is-servizz li taghti I-attrici ma huwiex
wiehed ta’ darba izda huwa wiehed kontinwu, u xi drabi
jkunu mehtiega interventi ta’ spiss. Dawn I-interventi
kienu jkunu bi hlas, izda, kif fisser id-direttur tas-socjeta
attrici, din ma tippretendix hlas ghal interventi li jkunu
mehtiega biex jaghmlu tajjeb ghal bugs fis-sistema ghax
inkella l-attrici kien ikollha interess illi tipprovdi sistema
b’hafna difetti sabiex il-klijent ikollu jibghat ghaliha ta’
spiss u hekk tithallas aktar.

Gara illi, ghalkemm fil-bidu ta’ l-implimentazzjoni tas-
sistema |-konvenut kien ta’ spiss jehtieg l-intervent ta’ I-
attrici, is-sistema kien gieghed jahdem sew, jew, ghall-
ingas, il-konvenut kien moqdi; meta izda bdew jigu
implementati aktar modules, il-problemi zdiedu u I-
konvenut ma bagax igis li hu moqdi sew. Ghalhekk
waqqaf il-hlas. L-attri¢i, min-naha I-ohra, wara xi zmien illi
I-konvenut waqqgaf il-hlas, ma baqghetx taghti s-servizz;
il-konvenut aktar ma nqgediex u aktar hass li kellu raguni
ghala ma jhallasx. Ladarba I-partijiet bdew in-nizla fdan
il-garigor kien inevitabbli illi s-sitwazzjoni tmur ghall-aghar,
sakemm fl-ahhar il-konvenut ma setax jingeda aktar bis-
sistema u kellu jikseb iehor gdid ghal kollox minghand
terzi.

! Ara x-xhieda ta’ Frederick Micallef fis-seduta tad-19 ta’ Novembru 1999, fol.
46.

Issa l-attrici fethet din il-kawza biex titlob il-hlas ghas-
servizz li tat sa ma ntemmet ir-relazzjoni bejn il-partijiet.
[I-konvenut ma hux qgieghed jichad illi |-attrici tat is-sighat
ta’ xoghol li ghalihom gieghed jintalab il-hlas, izda qgieghed
ighid illi ngalghet il-htiega ghal dan kollu ghax is-sistema
mqgieghed mill-attrici ma kienx tajjeb. Huwa ghalhekk fuq
il-konvenut I-oneru illi juri illi tassew illi s-sistema kien
implimentat hazin mill-attrici, kemm ghax I-oneru tal-prova
gieghed fug min jaghmel l-allegazzjoni, kemm ghax ma
hemmx prezunzjoni fil-ligi illi obbligazzjonijiet kuntrattwali
twettqu hazin, u kif ukoll ghax, billi s-sistema kien
implimentat fug hardware li gieghed fidejn il-konvenut, il-
prova jekk is-sistema hux tajjeb jew hazin aktar setghet
issir mill-konvenut milli mill-attrici.

Fil-fehma tal-qorti, il-konvenut ma ghamilx din il-prova.
Anzi, mix-xhieda hareg illi I-problemi bdew jingalghu wara
li sehhet bidla fit-tmexxija — li gabet maghha wkoll bidla
fl-atteggjament — ta’ l-isptar. Jidher illi s-sistema falla
mhux ghax kien hazin fih innifsu izda ghax, minhabba
nuqgas ta’ hlas, l-attrici ma baqghetx taghti s-servizz
mehtieg. L-attrici izda kellha kull jedd illi ma tkomplix
taghti s-servizzi taghha, u hekk tkompli tkabbar id-dejn,
ladarba I-konvenut ma kienx gieghed ihallas.

L-ewwel e¢cezzjoni tal-konvenut hija ghalhekk mi¢huda.
L-attri¢i gieghda titlob ukoll danni ghax tghid illi I-konvenut
ghamel uzu tas-software kontra I-ftehim.

Mill-provi izda hareg illi I-konvenut ma baqgax jingeda bis-
software ta’ l-attrici u dahhal sistema §did floku. Ma
ngiebet ebda prova illi I-konvenut ghadda s-software jew

xi taghrif dwaru lil terzi, u lanqgas ma ngiebet prova illi |-
attrici garrbet xi danni minhabba fxi ghemil tal-konvenut
dwar is-software.

[t-talbiet dwar id-danni huma ghalhekk michuda.

Langas ma tista’ tintlaqga’ talba biex il-qorti “tikkonferma”
mandat ta’ inibizzjoni. Mandat ta’ inibizzjoni huwa rimedju
kawtelatorju u ma tibga’ ebda htiega ghalih wara i
tinghata sentenza.

Ghal dawn ir-ragunijiet il-qorti tagta’ I-kawza billi tilga’ I-
ewwel talba tas-socjeta attrici u tikkundanna lill-
management board konvenut ihallas lill-attrici s-somma
telfejn u tmienja u hamsin lira u erbgha u tmenin
centezmu (Lm2,058.84) bhala hlas ghas-servizzi moghtija

mill-attri¢i lill-kkonvenut, u tichad it-talbiet I|-ohrajn. L-
ispejjez jingasmu bin-nofs bejn il-partijiet.

< Sentenza Finali >

